
1.0. OPCE INFORMACIJE

NAZIV KONKURSA:
RIJECNI KVART - RIVER BLOCK AND WALK ZENICA

KONKURS ZA IZRADU POSLOVNO-REKREATIVNO-TURISTICKE ZONE ZENICA JUG, ZENICA

GLAVNI ORGANIZATOR: Grad Zenica
PARTNERI: Asocijacija arhitekata u Bosni i Hercegovini
TIP KONKURSA: otvoreni, anketni, anonimni, projektni, jednostepeni

OPSEG: Medunarodni konkurs otvoren za sva fizicka i pravna lica koja ispunjavaju
uslove Konkursa

JEZIK: Jedan od zvanicnih jezika u BiH
PRAVO UCESCA:

Fizicka lica: svi arhitekti, urbanisti i studenti arhitekture;

Pravna lica: sva pravna licakoja su ovlastena za pruzanje usluga arhitektonskog
projektovanja.

NOVCANA PARTICIPACIJA: uéeiée na konkursu se ne plaéa

BITNI DATUMI:

DATUM 0BJAVLJIVANJA: 10.05.2019. godine

ROK DOSTAVLJANJA PRIJAVA ZA SUDJELOVANJE: 31.05.2019. godine
KRAJNJI DATUM ZA POSTAVLJANJE PITANJA: 05.07.2019. godine
DATUM ZA DOSTAVLJANJE ODGOVORA UCESNICIMA: 10.07.2019. godine
DATUM ZATVARANJA/PREDAJE RADOVA: 15.7.2019. godine

OBILAZAK LOKACIJE: 11.06.2019. u 13:00 sati

NAGRADE:

PRVA NAGRADA: 25000 KM

DRUGA NAGRADA: 12500 KM

TRECA NAGRADA: 7500 KM

UKUPNI FOND NAGRADA: 45/000 KMIINETO)

Dinko Peracic
arhitekta, ¢lan komisije

je osnivaC arhitektonskog kolek-
tiva Platforme 9,81 te partner
u arhitektonskom uredu ARP.
Predaje na Fakultetu gradevi-
narstva, arhitekture i geodezije
u Splitu kao docent na katedri
za Arhitektonsko projektiranje.
Dobitnik je brojnih vrlo znaca-
jnih priznanja i nagrada za svoja
ostvarenja, a zajedno sa svojim
timom bio je hrvatski pred-
stavnik na 15. Venecijanskom
bijenalu arhitekture 2016.

Mladen Jadri¢
arhitekta, Predsjednik komisije

predaje i prakticira arhitekturu
u Becu, Austrija. Osnivac je i di-
rektor JADRIC ARCHITEKTUR ZT
GmbH. Realizovao je Sirok spek-
tar projekata razlicitih razm-
jera: arhitektonski i urbanisticki
projekti, ukljucujuéi rezidencije,

Sabina Mujki¢

urbanistica / prostorna planerka,
clanica komisije

Na  Arhitektonskom  fakultetu
u Ljubljani stekla doktorat iz
oblasti arhitektura i magis-
trirala  na  Interdisciplinarnom
postdiplomskom studiju pros-
tornog i urbanistickog planiran-
ja. Saradivala je na razlicitim
medunarodnim i domacim pro-
jektima. Koautorica je brojnih is-
trazivackih projekata, smjernica,
prirucnika. Projekti u kojima je
uCestvovala su nagradivani.

prof. Vesna Hercegovac-
Pasic

urbanistica i arhitektica, zam-
jenska ¢lanica komisije

aktivistica, profesorica na Katedri
za urbanizam i prostorno plan-
iranje Arhitektonskog fakulteta
u Sarajevu, danas u mirovini.
Autorica je brojnih konkursnih
radova, Clanaka, radova, eseja
na temu urbanih transformacija
gradova, a za svoje radove je re-
dovito bila nagradivana.

eksperimentalne  umjetnicke
instalacije i dizajn enterijera u
Austriji, SAD-u, Finskoj i Kini.
0d 1997. Predaje na Univerzitetu

tehnologije Be¢ (TU Wien).

Vedina Babahmetovic

arhitektica, ¢lanica komisije

osnivacica i direktorica firme
Entasis, u kojoj je nastao znaca-
jan  broj realizacija  razlicitih
vrsta slozenih projekata. Dobit-
nica znatnog broja nagrada na
konkursima i drugih priznanja.
Osnivaica je i brenda Intent De-
sign koji unutar maticne firme
promovira dizajnirani namijestaj
made in BiH.

Lejla Hajro

urbanistica/arhitektica, clanica
komisije

Uporedo sa kontinuiranim djelo-
vanjem u praksi, nastavila je
Skolovanje kroz postdiplomske
studije na temu Upravljanja
okolisem na Imperial College
London, a potom Medunarodno
planiranje na Bartlett College
UCL. Kao ¢lan i koordinator
multidisciplinarnih timova,
uCestvovala je na izradi nekih od
najznacajnijih planskih dokume-
nata u Bosnii Hercegovini

Sabina Tanovic

arhitektica, zamjenska clanica
komisije

Dr. Sabina Tanovic, rodena
10.041982 u Sarajevu, mag-
istrirala i doktorirala na Teh-
nickom univerzitetu u Delftu.
Dobitnica vise medunarodnih
nagrada. Trenutno Zivi i radi u
Nizozemskoj.

Grad Zenica ima vrlo izrazene probleme sa raspolozivim
prostornim resursima, koji su decenijama podredeni
teskoj industriji. Lokacije u posjedu gradskih vlasti koje
su Cuvane i rezervisane za daljnji razvoj su sve rjede, sto
otezava nastojanja Grada da postepeno mijenja svoju
privrednu sliku i orjentise se ka industrijama koje su
prilagodene gradskom tkivu i savremenom poimanju
koristenja i o€uvanja prostora oko nas.

Prostorni plan Grada Zenica je jednu od takvih zona pre-
poznao najuznom ulazu u grad, gdje je veliki neizgradeni
obuhvat uz rijeku Bosnu predvidio kao ,poslovno-turis-
ticko-rekreacionu zonu”, u kojoj se oCekuje vrlo raznolik,
vibrantan i odrziv sadrzaj, namijenjen Sirokom spektru
korisnika.

Stoga, iako je u svom predodredenju prostor okarak-
terisan kao ,poslovno-turisticko-rekreaciona zona’, od
uCesnika konkursa se ocekuje da ponude rjesenja koja
su ispunjena i drugim pratecim funkcijama, koje su
komplementarne osnovnoj namjeni, a koje doprinose
kvalitativnom i ekonomskom aspektu, te koje osigura-

vaju da zona ima i dnevni i sezonski ,zivotni vijek, koji
prevazilazi radno vrijeme.

Osim dobivanja ideja i vizija za razvoj, konkurs koji Grad
Zenica provodi u saradnji sa Asocijacijom arhitekata u BiH,
ima kao zadatak dobivanje kvalitetnih urbanisticko-ar-
hitektonskih, oblikovnih, funkcionalnih, ekonomicnih,
strucno izradenih prijedloga razlicitih mogucih rjesenja,
razlicitih autora i koncepta koji su u skladu sa osnovnih
postavkama planova viseg reda i dokumentacije ovog
programskog zadatka. Nagradeni radovi ce predstavljati
strucne podloge za izradu obavezne detaljne proved-
bene planske dokumentacije, a 0 angaziranosti pobjed-
nickih timova v izradu regulacionog plana, odredit ce se
naknadno gradske vlasti.

Program zadatka sluzi kao polazna osnova za promisl-
janja o prostoru i analizu prostornih moguénosti i potre-
ba Sire ekonomske i drustvene zajednice, ali u isto vri-
jeme ne treba se posmatrati kao aksiom i predodredenje
mogucih rjesenja. Od ucesnika konkursa se ocekuje da
sami pronadu vlastite modele analiza iz kojih ¢e proizaci
ideje sadrzaja i oblikovanja.

U svemu tome treba se koristiti svom raspolozivom
literaturom, koja je sastavni dio programskog zadatka,
sliénim primjerima u praksi, te pozitivnom i savremen-
om arhitektonsko-urbanistickom rjecju i formom.



Grad Zenica, kao interpretacija industrijskog razvoja i ur-
banizacije prostora pod uticajem istog, u 21.stoljecu je na
velikoj prekretnici.

Humanisticka, ekoloska i ekonomska poimanja danasn-
jice, ali i obaveze koje nasa zemlja prihvata i implemen-
tira na svom EU putu, zahtjevaju promjenu diskursa i

revitalizaciju nacina Zivljenja u industrijskim, odnosno,
postindustrijskim gradovima.

Zenica takva nastojanja prepoznaje, te se kroz ispi-
tivanje razlicitih modela transformacije priprema za
neminovnu tranziciju u neoindustrijski urbani grad. Ovaj
proces Ce iziskivati kombinaciju dovitljivih i inovativnih
pristupa, prilagodavanje isprobanih arhitektonsko-ur-
banisticko-ekonomskih  receptura, primjenjivanih  u
slicnim sredinama, uslovima in situ za svaki konkretan
problem/izazov, ali uz definiciju zajednickog cilja -
transformacije iz Cistog industrijskog i postindustrijskog
grada u odrziv, obnovljiv, privlacan i samosvjestan grad
sa savremenom privredom i rastucom ekonomijom.

U ovom slucaju, kroz konkurs ce se ispitivati mogucnosti
odgovora na postavljene ciljeve razvoja na neizgraden-
om zemljistu, koje je omedeno pretezno stambenim i
mjesovitim zonama, te tangirano vaznim saobracajnim
strukturama. Medutim, sama priroda Grada Zenica je
takva da se cijeli grad i njegova struktura mogu pos-
matrati kao poligon postindustrijskog i industrijskog
urbanog prostora, otvorenog za djelomicne ili potpune
transformacije i eksperimente urbanizacije i podizanja
kvaliteta Zivijenja.

Stoga, iako lokalitet istrazivan konkursom nije tehnicki
Lbrownfield", zasigurno jeste prostor na kojem se mogu
primijeniti tehnike obnove sadrzaja koji egzistiraju na
Sirem podrudju Grada Zenica.

Prepoznavanje tacaka potencijalnog razvoja u prostorno
slozenim relacijama kakav je grad, u kojem koegzistiraju
prirodni i steceni uslovi razlicitog stepena razvijenosti i
iskoristenosti, prvi je korak na trajektoriji transformacije.
Prostorno - planska dokumentacija, koja bi trebala ¢in-
iti size sveopsteg stanja i potencijala, analiziranog kroz
multidisciplinarne okvire, sacinjava pocCetnu listu tacaka,
naravno, sa razli¢itom tematikom.Upravo je Prostornim
planom Grada Zenica 2016-2036.godine ovaj prostor i
prepoznat kao planirana poslovno-turisticko-rekreta-
tivna zona, sa odredenim ograniCenjima u pogledu
smijestanja sadrZaja, o cemu Ce svakako vise rijeCi biti u
nastavku.

Ispitivanje javnosti i potreba jednog drustva za odreden-
im sadrzajima je eliminatoran faktor u procesu us-
postavljanja uspjesnih i kvalitetnih rjesenja u gradovima.

o . [ )
.00 06,
o ‘kvaliteta® o
... ...

provodivost

Transformacija gradova, posebno onih koji imaju zastu-
plien visok stepen zastarjelih tehnologija, ne moze biti
provedena (a niti zapocetal, bez sagledavanja Sto veceg
broja razlicitih scenarija. Konkursi, kao platforme na ko-
jim se odmjeravaju ideje i snage, dozvoljavaju dopunske
dimenzije prostoreprostora, koje u tradicionalnim pro-
cesima dobivanja rjesenja za pojedinacni problem, nisu
moguce. Stoga je izradi konkursa prethodila procedura
ispitivanja javnosti kroz provodenje ankete, Ciji rezultati
su sastavni dio ovog programskog zadatka i pripadajucih
podloga.

Kroz konkurse se tako dobivaju javna mnijenja struke,
koja se preispituju kroz jednacinu zavisnosti:

Vaznost ideje i njenog artikuliranja samo tu i tada postaje
imperativ koji je neopterecen kasnijim protokolima re-
alizacije.

inovativnost

U ovoj konkursnoj proceduri cilj je dobiti rjesenja koja ce
odvazno, promislieno i senzibilno sagledati predmetnu
tacku razvoja u kontekstu moguénosti, potencijala i ne-
dostataka industrijskog i postindustrijskog grada, te dati
rieSenje buduce poslovno-rekreativne-turisticke zone, a
Ciji je zadatak upotpuniti prazninu koja postoji u Gradu
Zenica, kada je rijec o takvim prostorima. lako se radi o
anketnom konkursu, koji prihvata vrlo razlicita rjesenja
i ideje za razvoj ovog prostora, prilikom njegove izrade
treba se generalno voditi nazivom , poslovno-rekreativ-
no-turisticka zona"

Konkurs se provodi kao postupak koji prethodi izradi de-
taljne provedbene planske dokumentacije, kojom ¢ce se
predmetno podrudje konacno regulisatii definisati uslovi
izgradnje i privodenja zemljista krajnjoj namjeni.

U tom procesu, bez obzira na rezultate koji ce biti pro-
dukt rada, vrlo je vazno prikazati putanju razvoja i analizu
koja je prethodila finalnoj interpretaciji, odnosno, imati
jasnu viziju koncepta razvoja.

Ovaj zadatak, odnosno, njegovi ocekivani rezultati, nisu
usmjereni na pojedinca, niti pojedinacne ambicije, vec
na snazno partnerstvo koje se moZze ostvariti kroz do-
bra urbanisticko-arhitektonska promisljanja o prostoru,
potrebama drustva, razlicitih novih, ¢istih industrija, za-
jednice, vladinog i nevladinog sektora, lokalne zajednice,
akademske zajednice, te svih zainteresovanih sudionika,
koji dijele zajednicke vrijednosti i viziju novog razvoja,
prilagodenog 21stoljecu.

PA POCNIMO!

(g e W W T g S o N N N N

3.1. PLANSKA DOKUMENTACIJA

Prostorni plan Grada Zenica je plan viseg reda za pod-
ruéje posmatranja. Urbanisticki plan je izraden 1985.
godine, te su u toku pripreme za izradu novog urban-
istickog plana.

Prostornim planom podrudje je obiljiezeno kao Zeni-
ca-jug, poslovno-rekreativno-turisticka zona - za sm-
jestaj turistickih, trgovackih, ugostiteljskih, informatickih
i sportsko-rekreativnih sadrzaja, bez proizvodnih pogo-
na i skladista. Detaljniji uslovi izgradnje ovog prostora
kroz planski dokument nisu dati.

4.0.0 GRADU

SIRI KONTEKST POSMATRANJA

Zenica je bosanskohercegovacki grad koji svoj identitet |
uspostavljene urbanisticke okvire (kakve ih danas poz-
najemo) na koje se decenijama nadogradivala, prvenst-
veno duguje industriji i to tzv.teskoj industriji.

Kompleks Zeljezare Zenica, koji se smjedta na sjevernom
ulazu u gradi Cini vrlo veliki dio urbanog podrucja Zenice,
predstavlja jedan od najupecatljivijih zahvata ove vrste u
BiH uopste. Za tako veliki generator radne snage, bilo je
neophodno izgraditi cjelokupan fizicki, administrativni
i razvojni sistem, koji je utjelovljen kroz moderni razvoj
Grada.

Zahvaljujuci vec tadasnjem razumijevanju gradskih vlas-
ti da je za kvalitetnu urbanizaciju, ravnomijerni razvoj i
uspjesnu izgradnju prilagodenu potrebama stanovnika
potrebna struka i strucni kadar, velika imena arhitek-
ture i urbanizma su upravo u Zenici dala neka od svojih
bila vec prije vise od 60 godina ,poligon” za propitivanje
modela, odnosa, proporcija, potreba, sadrzaja i oforml-
jenja ideja za Juraja Neidharta, Jahiela Fincija, Zlatka
Ugliena, Karla KuZatka, bracu Kadi¢, Dusana Smiljanica,
Zivorada Jankovica, Slobodana Jovandica, Borivoja Us-
nica, Murisa Limica, Stanka Klisku i druge jugoslovenske
arhitekte koji su stvarali modernu Zenicu.

Najvazniji i najjaci pecat je kroz intervencije na General-
nom urbanistickom planu Zenice dao svakako akademik
Juraj Neidhart, Cija osnovna ideja razvoja i danas je vrlo
vidljiva u arhitektonsko-urbanistickoj matrici Grada.

Upravo je razvojna putanja Grada od usvajanja GUP-a
1950.godine i8la u pravcu stalnog rasta i prilieva sve
veceg broja stanovnika, za koje je osiguran kvalitetan
javni, obrazovni, kulturni, zdravstveni, sportskii drugi sa-
drzaji unutar grada, te je Zenica do 1990.godine imala 145
000 stanovnika (prije | svjetskog rata, taj broj se kretao
oko 15 000 stanovnikal.

Desavanja posljednjih 30 godina su ostavila trag na
demografskim, ekonomskim, drustvenim, ali i fizickim
karakteristikama grada. Generator razvoja - Zeljezara
Zenica, kao i ostala prateca teska industrija i eksploataci-
ja prirodnih resursa, posustaju, a najcesce i dozivljavaju
potpuni kolaps, dok tek neka nastavljaju rad u drasticno
smanjenim proporcijama.

Promjena strukture stanovnistva i stope zaposlenosti,
starosti stanovnistva, pojacanih migracija, te kvalifici-
ranosti danasnje radne snage za trziste rada, izuzetno
sloZeno se strukturiraju u socio-ekonomskoj slici Zenice.
Generisanje problema ranih 2000-tih se tek povreme-
no i parcijalno rjeSava, a Grad sam po sebi se pocinje
ponasati kao ,brownfield”

Nastojanja da se ekonomske prilike izmjene nisu do
sada radena u mijerilu i obimu vecem od nekoliko po-
jedinacnih intervencija ili uspostavljanja nedovoljno
opremljenih i logisticki neobradenih poslovnih zona, koje
ne mogu prihvatiti sve uloge koje je nekada imala teska
industrija u Zenici. Posljedi¢no, dolazi do multipliciranja
nedostataka, a koji uticu na cjelokupni kvalitet Zivljenja
u gradu.

Rezultat parcijalnog pristupa je vidljiv kroz nekoherentan
i neekonomican pristup lociranju poslovnih i srodnih sa-
drzaja, bez neophodne pripreme i razvoja strategije sm-
jestanja itipologije takvih sadrZaja, ali i bez adekvatne in-
frastrukturne opremljenosti, koja ce poticati samoodrziv
razvoj takvih zona.

Gradske vlasti danas, prvenstveno kroz rezervaciju pros-
tora i osiguranje planskih osnova, pokusavaju premostiti
tranzicijske probleme prelaska u postindustrijsko drust-
vo, te postaviti temelje za daljnji razvoj.

RIJECNI KVART - RIVER BLOCK AND WALK ZENICA



110 663

BROJ STANOVNIKA

54 660 53 003

92 906

RADNA SPOSOBNOST STANOVNIKA

12 % STOPA NEZAPOSLENOSTI

45 664 47 242

BROJ ZAPOSLENIH 30 501
18965 5" 11536 £

BROJ NEZAPOSLENIH 11 047
6771 & 14726 2

198,14 sti/km’

GUSTINA NASELJENOSTI

38 609 BROJ DOMACINSTAVA
odnosno, 2,84 ¢lana/domacinstvu

NEOBRAZOVANO STANOVNISTVO 2731

429 & 123022

STANOVNISTVO SA SREDNJOSKOLSKIM
0BRAZOVANJEM 49 301

28 605 & i 20 696

VISOKOOBRAZOVANO STANOVNISTVO 8195
4010 3 14185 R

KOMPJUTERSKI PISMENA LICA 38 474
19881 18593 2

Geostrateski polozaj uz magistralni put M17, te neposred-
no ukljuCenje na autoput u Koridoru Ve, uvjetuju jedinst-
venost i apsolutnu prednost ovog prostora u odnosu na
druge lokacije unutar urbanog podrucja grada, a koje su
namijenjene poslovnim sadrZajima.

Veli¢ina zone od P = 31 ha dostatna je za smjestaj vrlo
razli¢itih tematskih i funkcionalnih cjelina, koje kroz kon-
centraciju na jednom ovako visokopotentnom podrudju,
imaju vrlo visoke preduslove za razvoj i uspjesno funk-
cionisanje. Intencija Grada Zenica je da se poslovno-tur-
isticko-rekreativna zona afirmise kao generator razvoja,
¢iji ce djelokrug djelatnosti i kapaciteta privuci veliki broj
privrednih i poslovnih subjekata, te proporcionalno i broj
posjetilaca i zaposlenika.

lzduzenost obuhvata je u pravcu sjeveroistok - jugo-
zapad. Isto¢nu granicu ¢ini magistralni put M 17 (£ 73),
sjevernu i juznu granicu formira rijeka Bosna, dok je za-
padna granica omedena Zeljeznickom prugom Sarajevo
-Samac.

Udaljenost od izlazne petlje sa Koridora Vc iznosi cca 100
m, a poloZaj obuhvata u odnosu na centar grada i Sire
okruzenje dat je u narednoj tabeli:

ZENICA  SARAJEVO TUZLA  ZAGREB BEOGRAD

5km 70 km 130 km 340 km 320 km

Obuhvat je trenutno prema nacinu koristenja poljop-
rivredno zemljiste, uglavnom livada i oranica.

Morfoloske karakteristike obuhvata uslovljeni su bliz-
inom rijeke Bosne, te se teren spusta prema njenom
koritu. Apsolutna visina posmatranog dijela terena se
krece u dijapazonu od 333 - 325 m.n.v. Detaljna visinska
predstava terena je data u grafickim prilozima.

Geoloski sastav posmatranog podruéja nije detaljno is-
trazivan, a prema OGK kartama 1:100 000, koje su radene
za cijelu BiH, radi se o aluvijumu, odnosno, fluvijalnom
nanosu rijeke Bosne, sa terasnim i glaciofluvijalnim sed-
imentima. Pedoloske karakteristike zemljista nisu detal-
jno istrazivane, a prema pedoloskim kartama za Bosnu i
Hercegovinu, radi se o eutriénom fluvisolu.

Kroz desni dio obuhvata prolazi Klopacki potok, te dva
manja vodotoka, Cija pojavnost nije utvrdena, a pret-
postavlja se da se radi o povremenim, bujicarskim pri-
tokama Bosne.

Rijeka Bosna sa svojim vodnim dobrom u kojem pos-
toje ogranicenja u pogledu izgradnje prikazani su na
grafickim podlogama. Ona sama po sebi predstavlja re-
surs koji je vrlo atraktivan sa aspekta cjelokupnog iden-
titeta prostora. Njeno prisustvo ne treba posmatrati kao
razdjelnicu zone, vec nastavak lijeve i desne obale, iznad
i na vodi, te je tretirati kroz plansko rjesenje.

Na lokalitetu postoji nekoliko trosnih, napustenih, po-
mocnih objekata, te trasa dalekovoda 10 kV, koji je pred-
viden za izmjestanje. Drugih izgradenih struktura na
lokalitetu nema.

Zadtitni pojasevi infrastrukturnih sistema, u kojim nije
dozvoljena gradnja, naneseni su na graficke podloge.

Video snimak lokacije se moze naci na https:/www.
youtube.com/watch?v=nF9gSkDmUy0, a fotoelaborat
lokacije je sastavni dio materijala projektnog zadatka.

Prostorna cjelina koja se posmatra ovim konkursom,
protuteza je teskoj industriji na sjeveru grada koja se
rapidno napusta i ostavlja prazninu u socioekonomskom
aspektu grada i njegovih stanovnika.

Slijededi tradiciju prijasnjih generacija gradskih vlasti,
koje su uvijek znale prepoznati kljucne trenutke u potre-
bama razvoja grada i transformacije iz trenutnih okvira,
Grad Zenica je odlucio aktivirati i uspostaviti novu tacku
razvoja svog Grada.

Kako je na sjeveru nekada Zeljezara Zenica predstavljala
katalizator sveobuhvatnog gradskog razvoja, a koja u da-
nasnjem vremenu i okvirima ne moze vise imati aktivno
tu ulogu, tako je na suprotnom kraju, juznom ulazu u
grad, planirana nova tacka razvoja, pod nazivom Rijecni
kvart - RIVER BLOCK AND WALK ZENICA.

Samim nazivom ,rijecni kvart” podrazava se i evocira
jedna nova dimenzija odnosa grada sa okolinom, sa rije-
kom Bosnom koja i posljednjih nekoliko desetljeca pola-
ko pokusava vratiti svoju elementarnu funkciju vodnog
potencijala i bogatstva. Jedan od osnovnih zadataka
ovog konkursa je, osim vizije razvoja sadrZaja i funkci-
ja unutar prostora, da preispita upravo taj odnos rijeke,
njenih obala i zaleda, te da rjesenje koje ce rijeku Bosnu
ponovno vratiti u svakodnevnicu korisnika prostora, pa
i Sire.

Nadalje, konkursnim zadatkom se trazi od ucesnika da
kroz sagledavanje moguénosti, prednosti i potencijala
lokacije, ponude rjeSenja poslovno-rekreativno-tur-
istickog sadrzaja, a koja ¢e imati ulogu pokretaca nove
ekonomsko-sociolosko-urbanisticke slike grada.

Sadrzaji buduce poslovno-rekreativne zone trebaju biti
takvi da odgovore na nedostatke koji su prisutni u ekon-
omsko-drustvenoj sceni Grada Zenica i Sireg okruZenja,
uz koristenje odrzivih, modularnih, prilagodljivih, savre-
menih i slojevitih riesenja.

U svrhu preispitivanja potreba Grada Zenica u pogledu
sadrZaja, napravljeno je prethodno istrazivanje javno-
sti, kroz anonimnu anketu, u kojoj se kroz niz pitanja
pokusalo dobiti objektivno stanje potreba i mogucnosti,
a koju u€esnici konkursa mogu naci u pratecem materi-
jalu.

Materijalizacija, odnosno, volumenski i gabaritni ele-
menti u prostoru se tako formiraju kroz sinhroniziranu
mjesavinu sadrzaja i namjena koje ¢e potaknuti loka-
Ini razvoj, zaposljavanje, stvaranje novih ekonomskih i
prostornih vrijednosti, a koje ¢e privuci korisnike iz cijele
regije (UkljuCujuci prostor drzava bivse SFRJ), te koje
¢e omoguciti da predlozeni sadrzaji omoguce odrZivost
zone i pokrenu lokalni razvo.

U svemu tome, treba voditi racuna o neposrednom i
Sirem okruzenju, povezanosti prostora sa glavnim put-
nim pravcima, centrima razvoja, vizuelnom identitetu i
znacaju ovako velikog zahvata za cjelokupnu sliku ovog
dijela BiH.

Osnovna namjena predmetne zone je poslov-
no-rekreativno-turisticka, sa slobodnom interpretaci-
jom i drugih kompatibilnih sadrZaja, onako kako izradivac
rieSenja smatra za prihvatljivo i potrebno.

Opredjelienja i analize koje su dovele do uvodenja sa-
drzaja, trebaju se prikazati kroz graficke i tekstualne
dijelove koji su sastavni dio konkursnog rjesenja, te u
konacnici dati bilans pojediniih povrsina i namjena un-
utar obuhvata koji se posmatra.

Zabranjene namjene i sadrzaji se samo odnose na one
koji zagaduju okolinu, naruSavaju osnovnu namjenu
zone ili dolaze u sukob sa ogranic¢enjima koja su zakons-
ki regulisana u okviru obuhvata (zastitni pojasevi infras-
trukture i vodnog dobra rijeke Bosne).

llustracija 1 - shematski prikaz lokacije

llustracija 2 - shematski prikaz morfologije i odnosa obalnog i vodnog dijela lokacije

Obzirom da za predmetno podrudje je samo uraden
Prostorni plan Grada Zenica, a gdje nisu detaljnije ana-
lizirane planirane namjene unutar poslovno-rekreativ-
no-turisticke zone, prvi korak je napraviti zoning plan-
iranih sadrzaja.

+  Generalna namjena pojedinih prostornih cjelina,

Komunikacije izmedu zone i sacbracajnog siste-
ma izvan zone,

Komunikacije unutar zone,

- Definisanje otvorenih, javnih, pristupnih i drugih
povrsina koje sluZe za prihvat i boravak korisnika,

Volumenske parametre planiranih objekata, u
pogledu njihovih horizontalnih i vertikalnih gab-
arita.

Prilikom formiranja zona, voditi racuna o Cinjenici da
se prostor fizicki dijeli rijekom Bosnom na dva dijela,
te dati rjesenja adekvatnih komunikacijskih veza, kako
bi prostor funkcionirao kao cjelina. Rijeka Bosna, iako
dijeli obuhvat na dva nejednaka dijela, sastavni je dio
prostora, te treba adekvatno posmatrati njeno prisustvo,
ogranicenja i potencijale u razvoju ovog podrudja, sto ce
se posebno vrednovati u ponudenim konkursnim ra-
dovima. Povremeni vodni tokovi, koji se ulijevaju u rijeku
Bosnu, a koji su takoder oznaceni na grafickim podlog-
ama, trebaju biti takoder tretirani datim rjesenjima, kroz
njihovu valorizaciju i razloge zadrzavanja/uklanjanja.

Pristup lokaciji je definisan na jugozapadnom dijelu, kroz
prikljuCenje na magistralni put M 17, a Cija je izgradnja u
toku. Na toj tacki se gradi i most, koji vodi dalje prema
naseljima na drugoj obali rijeke Bosne. Od ucesnika se
trazi da razmotre zadrzavanje tog prilaza i jos jednog do-
datnog prilaza lokaciji, $to je naznaceno na .dwg podlozi
(nije obavezno), ali da kroz vlasitita rjesenja preispitaju
ukljuCenja na M 17, te uspostave unutrasnje komunik-
acije unutar zone. Direktan pristup pojedinacnim par-
celama na magistralnu saobracajnicu nije mogug, te u
tom smislu treba dati saobracajno rjesenje unutrasnjih
komunikacija, koje su adekvatno povezano na ,tacke
ulaza/izlaza" na saobracajnicu viseg reda (M17).

Drugi korak u razradi koncepta je definisanje polozaja i
oblikovne strukture samih fizickih struktura, kroz situ-
aciono rjesenje i odnos urbanisticko-arhitektonskih
masa. UCesnicima konkursa se ostavlja sloboda ove in-
terpretacije kroz vlastite analize i iz toga proizasle potre-
be, s tim da je potrebno u konacnici primijeniti pristup
koji osigurava jednakopravan, odrziv i prostorno prihvat-
ljiv angazman u pogledu zauzimanja prostora. lako za
lokaciju nisu planskim dokumentima viseg reda utvrde-
ni urbanisticko-arhitektonski parametri i koeficijenti, te
se samim tim i ovaj konkursni zadatak ne usmijerava,
rieSenja moraju biti prilagodena moguénostima lokacije
i pozitivnim planerskim i urbanistickim pristupima, te ce
se vrednovati u korist kvaliteta, a ne kvantiteta.

Orjentaciju prostora ka rijeci Bosni treba posmatrati kroz
njeno inkorporiranje u samo rjesenje, te uklju¢enje vod-
nog tijela sa svojim obalama, postujuci zakonske okvire
zabrane gradnje objekata u samom vodnom dobru.

nikacijama i drugom vidu nemotornog saobracaja, kao
vidu prometnog povezivanja novoplaniranih sadrzaja sa
aglomeracijom koja se razvija od zone, do centra grada i
dalje prema rubnim dijelovima urbanog podrucja Grada
Zenica.

Morfologija terena je takva da se radi o uglavnom ravnom
ili zaravnjenom terenu, sa jednom izrazitom denivelaci-
jom na lijevoj obali rijeke Bosne, a koja je oznaCena na
grafickim podlogama.

Ne smije se izostaviti niti ekonomski, drustveni, vizuelni,
razvojni i drugi analizirani uticaj na naselja koja se nalaze
u kontaktnom podrugju, pored uticaja koji je neizostavan
na centar grada Zenice.

Predstavljena rjesenja u konacnici trebaju biti razumlji-
va, sveobuhuvatna, vizionarska, primjenjiva, kompaktna,
promisliena i prilagodena kontekstu u koji se smjestaju.
Odnosi rijeke i obala, kao i zaleda na kojem se smjestaju
sadrzaji trebaju biti ispitani sa aspekta forme, funkci-
je i uloge u Sirem kontekstu. Odrzivost i samoodrzivost
planiranih rjesenja treba biti postignuto i kroz predvidene
namjene i kroz predlozene forme samih objekata.






7.0. SADRZAJ 8.0. MATERIJALI KOJE UCESNICI
KONKURSNOG RJESENJA DOBIVAJU PREUZIMANJEM

KONKURSNIH PODLOGA:

UCesnici su obavezni da u okviru konkursnog rjesenja
dostave sljede¢i materijal:

+  Max. 2 plakata formata Al (594x840 cm). Na
plakatima obavezno treba prikazati:

+  Situaciono rjesenje obuhvata u razmjeri koja je
dovoljna za jasnu graficku prezentaciju,

+  Analiticki proces kojim se doslo do rjesenja (ra-
zliciti grafikoni, skice, te drugi graficki elementi
koji mogu objasniti ideju,

+  Tekstualna obrazlozenja konkursnog rjesenja i
ideje,

+  Prostorne vizualizacije rjesenja cijelog obuhvata i
pojedinacnih segmenata, kako ucesnik smatra za

shodno (fotomontaza, 3d vizualizacija, fotografija
maketeisl)

Osim plakata, uCesnici su duzni priloziti elaborat A3 for-
mata (5 primjeraka), sa tekstualnim obrazloZenjem rada
(do 8000 karaktera), te grafickim prilozima koji inter-
pretiraju sadrZaj rada na nacin da se osigura razumljivost
i Citljivost rjesenja. Maksimalni broj stranica elaborata je
60.

Sve priloge (elaborat i plakat) uCesnici arhitektonsko ur-
banistickog natjecaja su obavezni dostaviti i elektronskoj
formi (pdf format).

Po prijavi na konkurs, svim ucesnicima Ce biti uruceni
sljedeci dokumenti:

1. TENDERSKA DOKUMENTACIJA (OPSTI DIO)
2 PROJEKTNI ZADATAK
3. GRAFICKI PRILOZI:

Pripremljena graficka podloga u digitalnom formatu
(geodetska i katastarska podloga, sa utvrdenim
zastitnim pojasevima i osnovnim infrastrukturnim
sistemima saobracaja),

Fotoelaborat lokacije,
Ortofoto snimak lokacije.
4. ANKETNI ELABORAT,

5. STRATEGIJA RAZVOJA GRADA ZENICA | STRATEGIJA
RAZVOJA ZE-DO KANTONA

6. AKCIONI PLAN ENERGETSKI ODRZIVOG RAZVOJA ZE-
NICA 2011-2020.6.

7.1ZV0D IZ PROSTORNOG PLANA GRADA ZENICA

9.0.KRITERIJI ZA OCJENJIVANJE

10.0. NACIN PRIJAVLJIVANJA

KONKURSNIH RADOVA

Kriteriji po kojim ¢e se ocjenjivati pristigli radovi su po-
dijeljeni u dvije skupine: formalni i sustinski kriteriji za
ocjenjivanje predstavljenog rjesenja.

FORMALNI KRITERIJI

na osnovu kojih ¢e se procijeniti da |i konkursni rad za-
dovoljava, a koji su ujedno i eliminatorni, su:

1. Radovi predani poslije roka bit ce iskljuceni iz daljnje
procedure.

2. Radovi koji ne sadrze sve priloge predvidene sadrza-
jem konkursnog rada.

3. Cija oprema nije u skladu sa obaveznom opremom
konkursnog rada.

4. Radovi za koje nije obezbijedena anonimnost.

SUSTINSKI KRITERIJI

za ocjenjivanje, na osnovu kojih se vrsi vrednovanje rada,
su:

«  Prostornaioblikovna kvaliteta rada,
+ Konceptualna vrijednost rjesenja,
« Povezanost sa temom konkursa

+ Odgovor na probleme na lokaciji i Sirem
okruzenju,

+ Povezanost funkcija medusobno i njihovo na
dopunjavanije

+ Uskladenost sa planskom dokumentacijom
Sireg podrucja

+ Povezanost sa Sirim okruZenjem u tematskom i
funkcionalnom smislu

+  Funkcionalne, oblikovne i prostorne kvalitete
ponudenog rjesenja,

Inovativni pristupii karakter opremanja prostora,

+  Inovativna prometna rjesenja

+  Potencijal za razvoj Grada Zenica,
+  Ekonomska vrijednost i izvodivost,
Mogucnost etapne realizacije rjesenja,

«  Energetska ucinkovitost i primjena odrzivih
rieSenja koristenja energije, prostora, resursa i
smanjenja negativnih uticaja na okolinu.

U cilju dobivanja kvalitetnijih rjesenja, preporucuje se
formiranje interdisciplinarnih timova, ali to nece biti
odlu€ujudi kriterij za ocjenjivanje.

Svi zainteresirani ucesnici konkursa se mogu prijaviti
slanjem popunjenog i potpisanog obrasca “Prijave na
konkurs™ na email [djemkanovak@zenicabal ili direkt-
nim dostavljanjem u Gradsku upravu Zenice ili slanjem
obrasca za prijavu putem poste.

Sviucesnici koji poalju prijavu putem emaila, konkursnu
dokumentaciju ce dobiti putem elektronske poste.

Drugi ucesnici dokumentaciju mogu preuzeti u digitalnoj
formi liéno ili putem poste.

